
tikanga mete taonga nui e
kaingakautia ana nei e ia, ara nga
taonga puoro a te ao Maori. E ki ana
a Hirini na tera tonu o ona papa na
Hoani Rangihau a ia i whakahau kia
haere mai ki konei mahi ai. Ko te reo
me nga korero a tera tohunga i
whakawhaititia e Hirini ki roto ki
tana kete wananga.

Ko nga taonga whakaputanga a
Hirini he maha. Ko ana waiata kei
roto i ngakohanga reo me nga kura
kaupapa o te motu e waiatatiaana e a
tatou mokopuna. Ko ana tuhituhi, he
pera ano. Ko te reo o ana tuhinga me
ana waiata e kawe ana i te tatangi o
nga manu tioriori o te waonui a
Tane, tae ake kite hopunga i te reo o
nga tamariki a Tawhirimatea, te hau,
te marangai. Ko te haruru o te
moana, te papaki o nga parirau o nga

ngarara me nga manu o te ngahere,
koinei katoa nga puoro e rangona
ana e taua e te tangata i roto i te
taiao. Ko nga waiata a Hirini he
whakaahua i enei meakatoa.

Ko te mea i tino rangahau whanuitia
e Hirini, e kiia ai a ia he tohunga, ko
nga taonga puoro a te ao Maori.
Ehara anake tona tohungatanga i te
whakatangitangi i aua taonga penei i
nga momo pu - te putetere, te pukaea,
te putorino, te koauau, te nguru, tae
atu hoki ki nga pohatu
whakatangitangi o roto i nga awa me
nga rau rakau. Engari ko nga
whakamarama a Hirini kua tuhia,
kua whakamaua ki ro kopae rorohiko
hei taonga whakamirimiri ma te
hunga tamariki kei te tipu ake.

I te ra i whakamaua ai te tohu ki a

Hirini ka pakaru mai nga iwi o nga
hau e wha, kaore ha ko tana iwi nui
tonu a Tuhoe. Ka puta te ihi
whakahi i te whakatakotoranga a te
ao Maori mete ao Pakeha i nga mihi
mona. Ka mutu nga mihi kite marae
ka kawea te whakapotaetanga ki roto
i te Whare Tapere o te Whare
Wananga. Ko Hirini hoki tetahi o
nga kaiarataki nana i whakatutuki te
moemoea mo tenei whare. E tika ana
kia kakahuria ia ki nga taonga o
wharawhara ki konei.

Ko te mea aroha i roto i tenei korero i
tuhia ake nei e au mona, ko te mohio
whanui o te ao kei te noho mauiui a
ia i tenei wa. Kei te ngaua te tinana e
te mate. Ko nga tumanako nui kia
manaaki nuitia a Hirini me tana
whanau e Te Mea Ngaro i roto i nga
ra e tu mai nei.

I roto i nga tau warn tekau ka
whakatutia e ia tera o ana kaupapa
He Taonga mai i Tawhiti ki Tamaki-
makau-rau. Ka riro tonu iho ko tana
reo hei whakahau, hei whakangungu
taiohi Maori ki nga mahi whakaari,
pouaka whakaata. I konei ka
whitikia ko Temuera Morrison. I
whakaatutianei e Temuera te paiaka
o te riri ki roto o Once Were Warriors,
ka mau nei i te whakama o te
waipiro. Ina tera kanohi o taua ko
Jake the Muss. Na Selwyn a Temuera
i tohutohu, i whakau ki nga momo
whakau, whakaora i te kupu, i te
mataku hoki o te titiro.

I roto i nga momo tuhinga
maninikura a Wiremu Hakapia, ko
Selwyn te matapuna whakatinana i te
whakaari, te rerenga korero mo Julius
Caesar, Hamlet, Othello, King Lear,
me Macbeth. Ko raua ano hoki ko
tana tuakana ko Inia Te Wiata i roto i
a Porgy me Bess. Haere ake nei nga
tau ko te waka i tino whakahaua, i
akitia e ia ko te mau i ana pukenga
hei kakahu whakatipu i te momo
rangatahi, taiohi Maori ki nga mahi
whakaari, whakamahi pouaka
whakaata e kite nei tatau i nga hua i
enei ra.

Ko tenei o ana kainga rua, i oioitia ai
e tona ringa, e tona
hinengaro uimakihoi
ko Te Tangata Whai
Rawa o Weniti. Tenei
hou kotuku, tenei
puke i hakahaka, e
kitea ai, e rangona ai
te reo tarawhare o te
ao tawhiti e puputu
mai ana. Ko te puna
tawari korero tenei a
Wiremu Hakapia. Ko
te tuatahi tenei e
matangi mat ana, e

hahaka ai to tatau reo rangatira kite
arai nui whakaata korero.

I tipu ake tenei tangata a Don Selwyn
teneiuri o Te Aupouri, o Ngati Kuri,
Ngai Takoto ki Te Rohe Potae o
Waikato ki Taumarunui. Kei tua atu
i tona kainga ko to Dr Pei Te Hurinui
Jones kainga. Na wai, na wai raua i
korero tahi i te ata, i te po mo tenei o
nga tuhinga tawari kupu a Hakapia.
Ka whakamoea te whakaaro i roto i a
raua tahi. Ura mai ana te ra i te
rawhiti, tau iho ana kite hauauru ko
te whare whakawhanaunga kotahi te
hua. Ko tatau te whakawhiwhia nei
ko Te Tangata Whai Rawa o Weniti.

